
LANGULUKILA PA UNO MWANDA.—TANGA ISAYA 38:1-9.
Shintulula momwena, kininga kya Hezekia mu milombelo yandi. (Tangulula vese 3.)

Le molangila, Isaya wāsapwile musapu wa Yehova udi mu Isaya 38:5-8 na diwi dya
muswelo’ka?

Le molangila, Hezekia wālongele namani pāmusapwidile Isaya amba kasapo kufwa,
usa kukoma?

KOLA BININGE.
Kutalula’mo misongo yandi, le i bika bikwabo byādi bibwanya kukwatyija Hezekia
moyo? (Pa kutana malondololo: Tanga Isaya 36:1; 38:6.)

Le i bika padi byālengeje Yehova evwane milombelo ya Hezekia? (Tanga 2 Bilongwa
31:20, 21; Isaya 38:3.)

Mwanda waka byādi bibwanya kwikala bikomo kudi Isaya kujokela kudi Hezekia
kukamusapwila musapu mwishile na bupolofeto bwandi bubajinji?

Le ubayuka namani amba kujoka kinyuma kwa munjiñininya kewadipo’tu mwanda wa
kufwatakanya, ino kyādi kingelengele kya bine? (Tanga 2 Bilongwa 32:24, 31.)

KU BANKASAMPE

Leza Wabelula Hezekia

Bulombodi: Longela ino devwala mu kifuko kya talala nyā. Potanga bisonekwa, wimone
bwa abe ubandila myanda ilongeka. Bwa abe utenwe’ko poilongeka, wivwene mawi.
Witūle pa kyaba kya bantu besambilwa’po. Wiimone bu myanda ilongeka.
Bantu besambilwa’po: Hezekia, Isaya
Mu Kı̄pi: Hezekia wabela, walombe kudi Leza, ebiya wabelulwa.

INGIDIJA BYOWEFUNDA.
Lemba byobya byowefunda pa . . .

Mutyima wa Yehova wa kuteja milombelo yetu.

Mwa kwilongela dijina diyampe kudi Leza.

WIIPANGULE’PO BIDI:
Le i mu myanda’ka mombwanya kulombela na
kininga kudi Yehova?

Le mbwanya namani kulumbulula milombelo yami
ikale yampikwa budimbidimbi?

Le i mwanda’ka wa mvubu kutabuka onefunda mu
ino nsekununi ne mwanda waka?

Bya Kulonga:Mona ino nsekununi bu mānga
ya panopano. Sekununa ino myanda ne
kufwatakanya bipangujo bya kwipangula bantu
batelelwe’mo ne boba bēmwenine ino myanda.

